
Frith-cheannairceachd – Slighe Ionnsachaidh



Ro-ràdh

Tha an t-slighe ionnsachaidh seo mar aon de shreath a tha air an dealbhadh gus taic a chur ri ionnsachadh agus teagasg foghlam fulangais. Tha an t-slighe seo a’ cuimseachadh air ceannairceachd agus na ro-innleachdan frith-cheannairceachd a tha nan àite aig riaghaltasan na RA, gu h-àraidh airson Geamannan Oilimpigeach 2012 ann an Lunnainn agus Geamannan a’ Cho-fhlaitheis 2014 ann an Glaschu.

A thuilleadh air a bhith air an cleachdadh gus prìomh bhuilean slàinte agus sunnd co-cheangailte ri foghlam fulangais ath-neartachadh, faodaidh an t-slighe ionnsachaidh seo a cleachdadh cuideachd gus eòlasan is builean eile a lìbhrigeadh a tha nan ‘dleastanas nan uile’, gu h-àraidh litearrachd. 

Tha cuideachadh luchd-ionnsachaidh gu tuigsinn fhaotainn air a’ ghnìomh a tha an riaghaltas a’ gabhail os làimh airson casg a chur air ionnsaighean ceannairc agus ar dìon ma ghabhas ionnsaighean àite, na phàirt chudromach de leasachadh tuigse luchd-ionnsachaidh do shlàinte agus sunnd, sàbhailteachd agus tèarainteachd. Tha ceanglaichean faicsinneach ann an raointean den churraicealam leithid cuspairean sòisealta agus cothroman airson ionnsachadh eadar-chuspaireil, a’ gabhail a-steach cothroman planaidh agus measaidh. 

Tha an t-slighe ionnsachaidh seo a’ còmhdach nan eòlasan ionnsachaidh a leanas:

· Ro-innleachdan frith-cheannairceachd 

· Frith-cheannairceachd: Na Geamannan Oilimpigeach is Cho-fhlaitheis

Thoiribh an aire: tha an stòras seo a’ gabhail a-steach cheanglaichean lìn ri YouTube.Tha e air a mholadh gun sgrùd luchd-cleachdaidh na cliopan agus beachdan sam bith ceangailte riutha ro-làimh, gus an co-fhreagarrachd a mheasadh. Chan eil Foghlam Alba cunntachail airson susbaint air làraichean-lìn air an taobh a-muigh.

Eòlas ro-làimh

Tha cuid de na gnìomhan sna slighean ionnsachaidh seo adhartach agus a’ togail air eòlasan is builean nas tràithe. Bhiodh tuigse do dè a th’ ann an ceannairceachd agus cuid de dh’adhbharan ceannairceachd feumail agus gabhaidh e a leasachadh le taic bho shlighean ionnsachaidh eile a tha rim faotainn air làrach-lìn Deiseil airson Cùisean Èiginn. 

Tha na slighean ionnsachaidh seo air an dealbhadh gu bhith modalach gus am faod luchd-cleachdaidh roghainn is taghadh a dhèanamh air na gnìomhan as iomchaidh do am feumalachdan.

Eòlasan is builean

HWB

· Tha mi ag ionnsachadh cunnart a mheasadh agus a làimhseachadh, mi fhìn agus càch a dhìon, agus comas croin a lùghdachadh nuair a ghabhas sin a dhèanamh. HWB 0-16a – HWB 4-16a

· Tha fios agam agus is urrainn dhomh taisbeanadh mar a chumas mi mi fhìn agus càch sàbhailte agus mar a choileanas mi ann an raon de shuidheachaidhean èiginneach. HWB 0-17a – HWB 4-17a


Litearrachd

· Is urrainn dhomh freagairt ann an dòighean a tha iomchaidh do mo dhreuchd agus tabhartasan a chleachdadh airson meòrachadh, soilleireachadh no smaoineachadh atharrachadh. LIT 3-02a

· Is urrainn dhomh notaichean a chumail agus an eagrachadh gus mo smaoineachadh a leasachadh, cuideachadh le fiosrachadh a chumail agus ath-ghairm, cùisean a rannsachadh agus teacsaichean ùra a chruthachadh, a’ cleachdadh m’ fhacail fhìn mar as iomchaidh. LIT 3-15a / LIT 4-15a

Cuspairean Sòisealta

· Is urrainn dhomh m’ eòlas air cùisean làithreach sòisealta, poilitigeach no eaconamach a chleachdadh, gus fianais eadar-mhìneachadh agus beachd fiosraichte a thaisbeanadh. SOC 3-15a

· Is urrainn dhomh cur ri deasbad air an ìre gum bu chòir feumalachdan dhaoine an coileanadh leis an stàit no an neach fa leth. SOC 4-16a

· Is urrainn dhomh a’ bhuaidh a luachadh a tha aig buidhnean cho-dhùnaidhean air beatha dhaoine ann an Alba is àiteachan eile. SOC 4-18a 

Eòlas ionnsachaidh:

Ro-innleachdan frith-cheannairceachd

Ro-ràdh

Bidh luchd-ionnsachaidh a’ rannsachadh agus a’ mion-sgrùdadh nan tomhasan frith-cheannairceachd air an cleachdadh le riaghaltasan gus casg a chur air ionnsaighean ceannairc.

Brosnachadh

Tha làraich-lìn Oifis na Dùthcha agus Riaghaltas na h-Alba a’ solarachadh fiosrachadh mu ro-innleachdan frith-cheannairceachd san RA.

Tha na cliopan bhidio air an liostadh fo ‘Stòrasan feumail’ a’ tabhann puing tòiseachaidh mhath airson tuilleadh rannsachaidh agus deasbaid.

Amasan ionnsachaidh

· Na ro-innleachdan frith-cheannairceachd air an cleachdadh le riaghaltasan a thuigsinn agus a mhion-sgrùdadh.

Gnìomhan comasach
· Tha luchd-ionnsachaidh a’ cleachdadh nan ceanglaichean bhidio a tha air an solarachadh agus làrach-lìn Oifis na Dùthcha gus ro-innleachd frith-cheannairceachd na FARPAIS a rannsachadh, ag aithris air ais air na prionnsapalan is cùl-raon na ro-innleachd ann am fòrmat thaghte.

· Tha luchd-ionnsachaidh a’ mion-sgùdadh ro-innleachd frith-cheannairceachd Riaghaltas na h-Alba, a’ cleachdadh nan ceanglaichean fo ‘Stòrasan feumail’ agus ag aithris air mar a tha seo a’ co-òrdanachadh leis an ro-innleachd FARPAIS.

· Tha luchd-ionnsachaidh a’ crìochnachadh an dùbhlan luchd-ionnsachaidh ‘Saidheans is teicneòlas ann am frith-cheannairceachd’, a’ coimhead ri dòighean air gnìomh ceannairc a chomharrachadh.

· Tha luchd-ionnsachaidh a’ rannsachadh buileachadh air agus freagairtean do ro-innleachd frith-cheannairceachd na RA.

· Tha luchd-ionnsachaidh a’ deasbad air èifeachdas agus buadhan nas fharsainge an fhreagairt do bhagairtean ceannairc.

Stòrasan feumail

Luchdaich sìos an dùbhlan luchd-ionnsachaidh ‘Saidheans is teicneòlas ann am frith-cheannairceachd’ bho làrach-lìn Deiseil airson Chùisean Èiginn.

YouTube: Ro-innleachd frith-cheannairceachd http://www.youtube.com/watch?v=mTMS7IqikL4
Oifis na Dùthcha: Ro-innleachd frith-cheannairceachd http://www.homeoffice.gov.uk/counter-terrorism/uk-counter-terrorism-strat/
Riaghaltas na h-Alba: Ro-innleachd frith-cheannairceachd http://scotland.gov.uk/Topics/Justice/crimes/counterterrorism




Slatan soirbheachaidh

Faodaidh luchd-ionnsachaidh:

· na ceithir prionnsapalan den ro-innleachd FARPAIS a chomharrachadh agus eisimpleirean a thoirt de gach aon dhiubh.

Fianais chomasach

Faodaidh luchd-ionnsachaidh:

· aithisg air ro-innleachd frith-cheannairceachd san RA, a thoirt gu buil. 

· cunntas a thoirt air a’ bhuaidh a dh’fhaodadh a bhith aig na ceithir prionnsapalan den ro-innleachd FARPAIS air ceannairceachd ann an Alba.

Meòrachadh air ionnsachadh

· Ciamar a tha ro-innleachdan frith-cheannairceachd a’ toirt buaidh air ar beatha làitheil? 

· Dè na pàirtean den ro-innleachd frith-cheannairceachd a tha cudromach an cunntadh anns an ruith suas gu tachartasan mòra mar na Geamannan Oilimpigeach? 

Ga thoirt nas fhaide

Dh’fhaodadh luchd-ionnsachaidh an ‘ìre bagairt’ ceannairceachd làithreach san RA a rannsachadh, agus anailis a dhèanamh air carson a tha e stèidhichte aig an ìre sin.

Dh’fhaodadh luchd-ionnsachaidh ro-innleachdan frith-cheannairceachd a tha air an cur an sàs ann an dùthchannan eile a rannsachadh, agus iad sin a choimeasadh leis an ro-innleachd FARPAIS.





http://www.educationscotland.gov.uk/readyforemergencies



2

DEISEIL AIRSON CHÙISEAN ÈIGINN?

Ceannairceachd
[image: ]



Frith-cheannairceachd – Slighe Ionnsachaidh
[image: ]



Eòlas ionnsachaidh:

Frith-cheannairceachd: Na Geamannan Oilimpigeach is Co-fhlaitheis

Ro-ràdh

Bidh luchd-ionnsachaidh a’ beachdachadh air cuid de na ro-innleachdan frith-cheannairceachd a tha air an leasachadh gus ullachadh a dh’aon ghnothaich airson Geamannan Oilimpigeach / Parailimpigeach Lunnainn agus Geamannan a’ Cho-fhlaitheis Ghlaschu. 

Brosnachadh

Tha na cliopan bhidio air an liostadh fo ‘Stòrasan feumail’ a’ tabhann puing tòiseachaidh mhath airson tuilleadh rannsachaidh agus deasbaid. 

[bookmark: _GoBack]Amasan ionnsachaidh

· Beachdachadh air na ro-innleachdan a chuirear an gnìomh airson a dhol an aghaidh bagairt ceannairceachd  aig àm thachartasan àrd-ìomhaigheil. 

Gnìomhan comasach

· Tha luchd-ionnsachaidh a’ cruthachadh mapa inntinn a’ sealltainn nam buidhnean, eagrachaidhean agus daoine fa leth a dh’fhaodadh a bhith an sàs ann am frith-cheannairceachd aig àm nan Geamannan, a’ toirt eisimpleirean de gach aon dhiubh. 

· Tha luchd-ionnsachaidh a’ gabhail dreuchd co-chomhairliche tèarainteachd aig àm dealbhaidh ionad spòrs no earrann de bhaile nan lùth-chleasaichean, a’ comharrachadh mar as urrainn do fheartan fa leth (me CCTV) agus an dealbhadh iomlan cuideachadh le ro-innleachdan frith-cheannairceachd airson nan Geamannan.   

· Tha luchd-ionnsachaidh a’ cleachdadh chliopan bhidio bho ‘Stòrasan feumail’ gus cleasan a chomharrachadh a dh’fhaodadh a bhith air an cleachdadh gus a dhol an aghaidh fòirneart no freagairt do dh’ionnsaighean ceannairc aig na Geamannan. Faodaidh luchd-ionnsachaidh beachdachadh air èifeachdas nan cleasan agus aithris air ais air an toraidhean ann am fòrmat taghte. 

· Tha luchd-ionnsachaidh a’ rannsachadh na ro-innleachdan tèarainteachd a tha nan àite airson nan Geamannan agus a’ cruthachadh postair no bileag a’ mìneachadh iad sin don phoball.  

Stòrasan feumail

Oifis na Dùthcha: Planadh Gheamannan a tha sàbhailte is tèarainte  http://www.homeoffice.gov.uk/counter-terrorism/securing-2012-olympic-games/safe-and-secure-games/

YouTube: Poilis frith-cheannairc Beijing a’ cleachdadh aimhreitean mas-fhìor mar ullachadh do na Geamannan Oilimpigeach 


http://www.youtube.com/watch?v=qqxIzX9WPjs

YouTube: Poilis frith-cheannairc Beijing a’ freagairt do dh’aimhreit mas-fhìor ann an ullachadh do na Geamannan Oilimpigeach 

http://www.youtube.com/watch?v=yAcCAmoJOsY




Slatan soirbheachaidh

Faodaidh luchd-ionnsachaidh:

· raon de thomhasan frith-cheannairceachd a chomharrachadh a dh’fhaodadh a bhith iomchaidh do thachartasan àrd-ìomhaigheil. 

· cunntas a thoirt air cò tha an sàs ann am buileachadh ro-innleachdan frith-cheannairceachd.  

Fianais chomasach

Faodaidh luchd-ionnsachaidh:

· mapa inntinn a chruthachadh a tha a’ nochdadh bhuidhnean a tha an sàs ann an ro-innleachdan frith-cheannairceachd. 

· riochd-ghabhail a chleachdadh airson pàirt a’ cho-chomhairliche tèarainteachd a riochdachadh agus an toraidhean a thaisbeanadh do an comhaoisean mar luchd-èisteachd.

· sgrìobhainn sgrìobhte a chruthachadh ag amas air tomhasan frith-cheannairceachd a mhìneachadh don phoball. 

Meòrachadh air ionnsachadh

· Carson a dh’fhaodadh tachartas leithid Geamannan a’ Cho-fhlaitheis a bhith na thargaid do cheannaircich? 

· Ciamar a dh’fhaodadh na meadhanan sòisealta buaidh a thoirt air an dà chuid brosnachadh agus dol an aghaidh ceannairceachd?

Ga thoirt nas fhaide
Dh’fhaodadh luchd-ionnsachaidh faighinn a-mach mar a dh’fhaodadh cruthan sònraichte de cheannairceachd (mar eisimpleir isobar-ceannairceachd) buaidh a thoirt air na Geamannan agus beachdachadh nas mionaidiche air tomhasan frith-cheannairceachd iomchaidh.

